
Daim Ntawv Qhia Txog Qhov Tseeb ntawm Kev Noj 
Qab Haus Huv rau Sawv Daws 
Kab Mob Sib Kis Txaus Ntshais (Plague) 
 
Kab mob sib kis txaus ntshais yog dabtsi?  
Kab mob sib kis txaus ntshais yog ib hom kab mob uas kis los ntawm tus kab 
mob Yersinia pestis thiab kis los ntawm cov dev mub uas yog tus mus kis los 
ntawm cov nas tsuag uas muaj kab mob. Kab mob sib kis txaus ntshais yeej tsis 
nquag tshwm sim nyob rau tebchaws Meskas thiab feem ntau yog nquag tshwm 
sim nyob rau Sab Qab Teb Hnub Poob thaum lub caij sov. 
 
Kev ploj tuag los ntawm tus kab mob sib kis txaus ntshais yog licas? 
Thaj tsam ntawm 14 feem pua (1 ntawm 7 leej) ntawm txhua tus neeg muaj tus 
kab mob sib kis txaus ntshais nyob rau tebchaws Meskas yog ua rau neeg tuag. 
Raws li cov ntaub ntawv tshaj tawm dhau los pom tias muaj txog 50-60 feem pua 
ntawm cov neeg muaj tus kab mob sib kis txaus ntshais, uas lawv tsis tau noj 
hom tshuaj tua kab mob ces tau tag sim neej. Cov neeg muaj tus kab mob 
ntshav muaj tshuaj lom losyog muaj phiv uas tsis tau mus kho qhov mob ces 
feem ntau yeej tuag xwb.  
 
Tus qauv mob zoo licas? 
Tus qauv mob uas nquag pom tshwm sim rau tibneeg ces yog mob o losyog mob 
phob vog thiab ua qog ntshav nqaij mos mos uas hu ua “bubo” (yog li ntawd 
pheej nyiam siv los lus “qog ntshav mob sib kis txaus ntshais”/bubonic plague). 
Qog ntshav losyog Buboes muaj rab peev xwm tshwm sim rau hauv puab tais 
losyog ob ceg, qhov tso lossis thaj tsam hauv caj dab thiab tej zaum kuj ua 
npaws nrog, no ntxuj ntxiag, mob tob haus lossis nkees heev. Thaum lub qog 
mob sib kis txaus ntshais tsis raug kho ces tus kab mob sib kis txaus ntshais 
yuav nkag mus rau hauv cov hlab ntsha hauv lub cev thiab ua rau kis tus kab 
mob mus thoob lub cev sai heev, ua rau lub cev mob hnyav thiab tuag tau, nws 
hu ua ntshav muaj tus kab mob tshuaj lom txaus ntshai (septicemic plague). Tus 
kab mob txaus ntshais bacterium kis mus rau lub ntshws ua rau lub ntshws ua 
paug losyog txham dej. Qhov no kuj tsis tshua pom muaj tabsis yog hom kab 
mob txaus ntshais tshaj plaws, tus qauv mob yog ua npaws kub heev, hnoos 
heev, hnoos tau ntshav thiab ua pa nyuaj. 
 
Tus kab mob sib kis txaus ntshais sib kis tau licas?  
Tus kab mob sib kis txaus ntshais bacterium sib kis tau los thaum tus dev mub 
tom, muaj qee tus neeg sib kis ncaj nraim los ntawm cov dej hauv lub cev ntawm 
tus neeg uas muaj tus kab mob lossis sib kis los thaum nqus pa tau cov dej muaj 
tus kab mob.  

Leej twg thiaj yuav kis tus kab mob sib kis txaus ntshais tau?  
Tus kab mob sib kis txaus ntshais muaj rab peev xwm kis rau txhua tus neeg tau. 
Tseem licas losxij, cov neeg ua haujlwm nyob rau chav sim tshuaj ubno, kawm 
txog lub ntiaj teb li keeb kwm lossis kawm txog nroj tsuag losyog tsiaj txhu yuav 
muaj feem mus kis tus kab mob los ntawm cov nas tsuag thiab dev mub ntau 
dua lwm tus neeg, yog li ntawd pab neeg hais los no yuav muaj feem kis tus kab 
mob tau ntau tshaj. Ib tug neeg twg yog raug cov dev mub uas muaj tus kab mob 
tom, mus tuav losyog chwv cov tsiaj muaj kab mob lossis cov neeg muaj kab 
mob lossis cov tsiaj uas muaj kab mob ntsws sib kis txaus ntshais yuav yog cov 
muaj feem kis tus kab mob sib kis txaus ntshais ntawd ntau dua lwm tus. 
 
Lub sijhawm tus kab mob sib kis txaus ntshais npaj tos yuav kis yog licas? 
Ib tug neeg twg uas yuav muaj mob los ntawm hom mob qog ntshav txaus 
ntshais yog siv sijhawm li 2 mus txog 6 hnub tomqab kis tus kab mob. Lub 
sijhawm npaj tos yuav kis tus kab mob ntsws sib kis txaus ntshais yog npaj tos li 
thaj tsam ntawm 2 hnub. 
 
Yuav tshuaj ntshuam xyuas tus kab mob sib kis txaus ntshais licas?  
Kev tshuaj ntsuam xyuas tus kab mob sib kis txaus ntshais yog siv chav kuaj 
mob sim nrhiav xyuas tus kab mob bacteria uas nyob hauv cov ntshav thiab cov 
dej hauv tus txha nqaj qaum. 
 
Yuav kho tus kab mob sib kis txaus ntshais licas?  
Raws li cov kws paub zoo txog kev kho hom kab mob no, yuav tsum tshuaj 
ntsuam xyuas hom kab mob ntawm tus neeg mob uas yog coj mus kuaj rau tom 
tsev kho mob thiab siv tshuaj khes-mis pab tshawb dhiav tus kab mob. Kev kuaj 
sim tom chav kuaj sim mob los yuav tau ua, xws li kuaj xyuas cov hlab ntshav 
seb puas muaj tub kab mob sib kis txaus ntshais thiab siv cov koob yees duab 
tsom qhov qog ntshav, tsom xyuas ntshav thiab hnoos qeev. Tomqab kuaj sim 
xyuas tag los tom chav kuaj sim mob lawm, yuav tau pib siv cov tshuaj tua kab 
mob kho kom sai li sai tau. 
 
Koj yuav muaj rab peev xwm tiv thaiv tus kab mob sib kis txaus ntshais tau 
licas?  
Xav zam kom tsis txhob kis tus kab mob sib kis txaus ntshais yuav tsum ua raws 
li cov lus qhia hauv qab no: 

 Zam tsis txhob tuav cov tsiaj no xws li nas tsuag me, nas tsuag hom loj, 
dev thiab cov nas hav zoov (nas ncuav) thiab yuav siv hnab looj tes yog 
tias xav tuav. 

 Tiv thaiv tsis pub nas tsuag nkag tau los noj zaub mov thiab nkag tau los 
hauv chav cia khoom noj thiab chaw pov khoom vuab tsuab, thawv ntim 
khoom vuab tsuab thiab caiv tsis noj tej tsiaj ntawd. 

 Siv tej yam tshuaj tiv thaiv dev mub thaum mus pw rau tom cov zos nyob 
deb nroog uas muaj cov kab mob sib kis txaus ntshais tshwm sim ntau 
thiab yog pom muaj tej tsiaj txhu tuag lossis muaj mob no ces hais qhia 
mus rau tom qhov chaw saib xyuas hav zoov hav tsuag lossis hais qhia 
mus rau cov neeg saib xyuas kev noj qab haus huv rau neeg sawv daws.  

 Siv tshuaj tua cov dev mub nyob ntawm koj cov tsiaj yug hauv tsev, tshwj 
xeeb tshaj mas thaj chaws uas tshwm sim tus kab mob sib kis txaus 
ntshais. 

 
Koj muaj rab peev xwm nrhiav cov ntaub ntawv qhia txog cov kab mob no 
qhov twg ntxiv tau?  

 Qhov Chaw Lis Haujlwm Txog Kev Noj Qab Haus Huv Ib Cheeb Tsam 
Nyob Ze ntawm Koj 

 Tus xovtooj ntawm Qhov Chaw Lis Haujlwm Saib Xyuas Kev Noj Qab 
Haus Huv thiab Saib Xyuas Huab Cua Ib Puag Ncig, Kev Pab Cuam txog 
Kab Mob Tuag Aws Hauv Kansas yog (877) 427-7317 

 http://www.cdc.gov/health/default.htm 
 Koj tus kws kho mob, tus neeg saib xyuas mob, lossis qhov chaw lis 

haujlwm txog kev noj qab haus huv ib cheeb tsam  
 


